
«МАГЬАРАМДХУЬРУЬН РАЙОН» Муни-
ципальный Райондин, Райондин Собрание-
дин, Муниципальный райондин Админист-
рациядин ва кьилди жуван патай вири рай-
онэгьлийриз пакди тир Рамазандин варз
куьтягь хьун лишанламишзавай и гуьзел
сувар рикlин сидкьидай мубаракзава.

И гуьзел сувари гьар садан кlвализ
шадвал, хушбахтвал, ислягьвал ва муб-
лагьвал гъурай. Заз виридахъ мягькем
сагъламвал, хизанра гьуьрмет, агалкьунар
ва динжвал хьана кlанзава.

Къуй Аллагь Таалади чаз къени крар
кьисмет авурай!

                                   Фарид АГЬМЕДОВ,
«Магьарамдхуьруьн район» Муници-

пальный Райондин Кьил, Райондин Собра-
ниедин председатель.

Т Е Б Р И К

14- ИЮЛДИН НЯНИХЪ
райцентрдал алай столовый-
да райондин имамрин ифтар
кьиле фена. Ифтар –им Рама-
зандин вацра сив хуьзвайбуру
сив хкудунин межлис я.  И меж-
лис райондин руководстводи
ва миск1инрин имамри теш-
килнавайди тир.Ана райондин
хуьрерин мискIинрин имамри,-
кьиблепатан районрин имам-
рин советрин председателри,
райондин общественный Со-
ветдин председатель А.Нагъ-
метуллаева, общественный
хатасузвал хуьнин рекьяй
МР-дин кьилин заместитель
З. Азимова ва са кьадар мугь-
манри иштиракна.

Межлис адетдин исламдин
салам-салаватдалди райондин
мискIинрин имамрин советдин
председатель гьажи Сулеймана
ачухна.

 -Гьуьрметлу имамар,алай
девирда гьар жуьредин экстре-
мистри,террористри,радикалри
кьил хкажнавайла,гьабуруз таб-
дурум гузвай,жемят сад авунин,
тупламишунин сиясат тухузвай
кьилин къуват куьн я.Куьн дуьз
рекье хьайила квевай анихъ га-
лайбурни дуьз рекьиз гъиз же-
да.Аллагьди квез,тавфикь,гьи-
даят гурай.Аминь! – лагьана Су-
лейман Гьажиди.

  Идалай гуьгъуьниз Гьажи
Сулеймана межлис тешкилна-

вай «Магьарамдхуьруьн рай-
он» МР-дин кьил Фарид Агьме-
доваз,райондин администраци-
ядин кьилин везифаяр тама-
марзавай Гьабибулагь Мурада-
лиеваз чухсагъул малумарна.

Гуьгъуьнлай рахай район-
дин общественный Советдин
председатель А.Нагъметуллае-
ва районда общественный по-
литический,социально-эконо-
мический гьалар хъсан хьун чи
мурад тирди ва хвейи сивер Ал-
лагьди кьабулдайбур хьурай
лагьана.

Эхирдай Гъепцегьрин хуь-
руьн мискIиндин имам Гьажи
Мегьамед-Расула Мегьамед
пайгъамбардин умметдин агь-
вал хъсан хьун патал хийир-
дуьа кIелна.

  ЧIЕХИ  ИФТАР

      САД  ЛАГЬАЙ
          ФЕСТИВАЛЬ

 И ЙИКЪА-
РА чна  вирида
гьуьрметзавай
р а й о н э г ь л и ,
райондин  адми-
нистрациядин
завхоз Мигьра-
лиев  Магьму-
дин Муьгьуьди-
новичан  60  йи-
сан  юбилей
шад гьалара
къейдна. Идахъ
галаз  алакъалу
яз,  яргъал  йи-
сара  гьакъи-
с а гъвилелди
зегьмет  ч1уг-
вазвай Магьмудин Муьгьуьди-
новичан  зегьмет  «Магьарам-
дхуьруьн  район» МР-дин
Гьуьрметдин  грамотадалди
лишанлу  авуна.

  Мигьралиев  Магьму-
дин  Муьгьуьдинович 1955 –
йисуз  Къансаврин  хуьре  ди-
дедиз  хьана.Уьмуьрдин  са
жерге  шарт1ар  себеб  яз
амай  хуьруьнвийрихъ галаз
абурун  хизанни Магьарамд-
хуьруьз  куьч  хьанай. Магьа-
рамдхуьруьн  юкьван  школа
акьалт1арна  1973-1975-  йи-
сара  армиядин  жергейра
къуллугъна. Гьеле  армиядиз
фидалди  ада  вичин  зегьмет-
дин  рехъ  Магьарамдхуьруьн
совхозда  башламишнай. Ар-
миядай хтайлани совхозда
гьар  жуьре  к1валахар  ийиз
зегьмет ч1угуна.1981-йисуз
Магьмудин Муьгьуьдинович
КПСС-дин  Магьарамдхуьруьн
райкомдин  комендант  хьана.
Идарада   михьивал  хуьнал,
столар,  шкафар  ва к1валах-
дин   рекье герек  жезвай  ала-
тар  къайдадик  хуьнал  гуьз-
чивал  тухун,работникар  кон-
целярский  материалралди
таъминарун  комендантдин
гьар  йикъан  везифайрик
акатзава.Вири  и  везифаяр
карчивилелди  тамамарзавай.
Магьмудин   Муьгьуьдиновича

коллективда  еке  гьуьрмет
къазанмишна.

      Гуьгъуьнлай  са   шу-
муд  йисуз  райондин  центрда
ачухай  консервияр  гьазурдай
заводда  кIвалахна. 1992- йи-
салай  ам   райисполкомдин
ва  гуьгъуьнлай  райадминис-
трациядин  комендантвилиз
хтана. Ада  къенин  йикъалди
гьа  са  чкадал  зегьмет
чIугвазва.

Вичел  тапшурмишай гьи
к1валах  хьайит1ани  намус-
лувилелди  тамамарзавай
Магьмудин Муьгьуьдиновичан
зегьметдиз  райондин админи-
страциядини  еке  къимет
гана.

 Хъсан  работник,яр-дуст
хьиз  ам  играми  бубани  я.Ви-
чин уьмуьрдин юлдаш Наида-
ни  галаз  кьуд  велед  уьмуьр-
дин  шегьредал акъудна.Абу-
ру   Магьмудин  бубадиз  вад
хтулни  багъишна.

Чна  ярар-дустарихъ,
мукьва-кьилийрихъ  галаз
хьанвай   юбилей  рик1ин  сид-
кьидай  мубаракзава, ч1ехи
хизан  кьиле   тухузвай  квехъ
идалай  кьулухъни  мягькем
чандин сагъвал  ва уьмуьрдин
хушбахтвал  хьурай,гьуьрмет-
лу  Магьмудин  Муьгьуьдино-
вич!

          А.АЙДЕМИРОВА.

   ЮБИЛЕЙ ШАД ГЬАЛАРА

 ДАГЪУСТАНДА  31-
июлдиз  лезгийрин  манийрин
сад  лагьай  «Лезги  сес-20I5»
лишандик  кваз конкурс-фести-
валь  кьиле  тухуда, хабар  гуз-
ва   мярекатдин  тешкилатчий-
рикай  сад  тир  Селим  Алагь-
ярова. Фестиваль Ахцегь рай-
ондин  Луткунрин  хуьруьн же-
гьилрин  «Самур»  комплекс-
да  тухун  кьетIнава. Ана I6-40
йисал  къведалди  яшара  авай
ксаривай  иштиракиз  жеда.

 Мярекат  Дагъустан  Рес-
публикадин  лайихлу  малим
Магьмуд  Абдулкеримован
тIварунихъ  галай   мергьямат-
лувилин  «Просвещение»
фондуни  тухуда.Фестивалдин
призрин  фондунин кьадар  300
агъзур  манат я.

   Конкурсдин  вири  иш-
тиракчийриз  дипломар  ва
къиметлу  пишкешар  гуда.

 Тешкилатчийрин  гафа-
ралди,  лезги  манийрин  фес-
тиваль  -им  жегьилрин  ярат-
мишунар вилик  тухунин  му-
раддалди  тешкилнавай,  рес-
публикадин  дережадин  куль-
турадин  чIехи  серенжем я.
Адан  макьсад  алай  девир-
дин шартIара  лезги  халкьдин
адетар,  манийрин яратмишу-
нар,  культура  хуьн  ва  раиж
авун я.

Фестивалдин кьилин  ме-
сэлайрикай сад  акьалтзавай
несил  Ватандал,  халкьдал
рикI  алаз,  культурадинни  та-
рихдин  ирс  кIанарунин  ва
адав  къайгъударвилелди
эгечIунин  руьгьдаллаз  терби-
яламишун я.

РОССИЯДИН  хуьруьн
майишатдин  министерстводи
гзаф  йисарин  набататар  цун
ва абурухъ  гелкъуьн  патал
гузвай  субсидийрин  ставка-
дин кьадар   мад  хкажнава,
хабар  гузвай  РД-дин  хуьруьн
майишатдин  ва  недай  суьр-
сетдин  министерстводи.

  Къейдна  кIанда  хьи,
алай  йисуз  идаради  субсидий-
рин  ставкадин кьадар  гьакIни
I,5  сеферда  хкажнавайди, багъ-
лар  кутунин  карда  жезвай  хар-
жийрин   тайинарнавай  кьадар
эвез  хъувунин  къайда  деги-
шарнавайди  тир. Идаради
къейдзавайвал,  и карди  госу-
дарстводи майишатдин хилез
виниз  тир  фикир  гузвайдан
гьакъиндай  шагьидвалзава.

  ИкI,  са  гектар  чилел
адетдин  багъ  кутун  патал  гила
федеральный  бюджетди 53
агъзурни 940   манат, (идалай
вилик  48  агъзурни  300  манат
гузвай),  мад  30  агъзур  манат
республикадин   бюджетдай  гуз-
ва. Багъларихъ  гелкъуьн  патал
федеральный   бюджетдай  20
агъзурни 764  манат (  виликдай-
II  агъзурни  500  манат)  ва  рес-
публикадин  бюджетдай  5  агъ-
зур  манат  гуда.

  Фад  бегьердал къведай
жуьредин  са  гектар  багъ  ку-

тун  патал  федеральный   бюд-
жетдай  гузвай  субсидийрин
ставка  икьван  чIавалди  авай
2I0  агъзур  манатдилай  232  агъ-
зурни 540   манатдал кьван  хкаж-
нава.Региондин  бюджетдайни
80  агъзур  манат  гузва.  Ихьтин
багъларихъ  гелкъуьн  патал  гуз-
вай  пулни  гзафарнава. Гила  и
рекьиз  федеральный  бюджет-
дай  20    агъзурни 764  манат
( икьван  чIавалди-II  агъзурни
500  манат   тир)  ва  республи-
кадин  бюджетдай  I0 агъзур
манат  гудайвал я.

  Къелемрин  питомникар
арадал  гъун   патал  федераль-
ный   бюджетдай  гузвай  куьмек-
дин  кьадарни  артух  хьанва.ИкI,
эгер  и  кардиз  йисан  сифте  кьи-
ляй  I3I  агъзур   манатдихъ  га-
лаз  гузвайтIа,гила  200  агъзур
манат  гуда.          Къелемрин  са
гектар  питомникар  кутун   па-
тал  республикадин  бюджетдай
80  агъзур   манат  гуда. Абурухъ
гелкъуьн  патал  гузвай  субси-
диядин  кьадар  дегиш  хьанвач:
федеральный   бюджетдай  20
агъзур   манат  ва республика-
дин -II  агъзурни  500  манат.

Куьгьне   багълар  хкудиз
куьмек    патал  чара    ийизвай
субсидийрин кьадарни  вилик-
дай  хьиз   ама: 20  агъзур  манат

(федеральный  бюджетдай I8
агъзурни  I90   манат  ва   рес-
публикадин  бюджетдай  I  агъ-
зурни  8I0  манат).

  РД-дин  хуьруьн   майи-
шатдин  ва  недай  суьрсетдин
министерстводай  хабар   гайи-
вал,  и  йисан  гатфариз  рес-
публикада I036   гектардин  май-
данра  цIийи   багълар  кутунва.
Абурукай  I3I  гектардилай  ви-
низ  майданда  фад   бегьердал
къведай  ва  булдаказ  емиш
гъидай   жуьредин  багълар  ку-
тунва.

Алай  вахтунда  республи-
када   багълари 26  агъзур  гек-
тар  кьунва, абурукай   бегьер  2I
агъзур  гектарди   гузва. Гекъи-
гун  патал  I960-йисара  Дагъус-
танда  тахминан  60  агъзур  гек-
тарда   бегьер  гъизвай  багълар
авай.  Амма  I990-йисара  и  хел
михьиз  кIватиз  башламишна.

  Алай  йисуз   республи-
када, санлай  къачурла, I600  гек-
тарда  цIийи  багълар  кутун
планламишнава.Пешекарри
гьисабзавайвал,  гележегда  и
карди  республикада  гьасилза-
вай  емишрин кьадар са  шумуд
сеферда  артухарунал  ва  кон-
сервиярдай  производство
кIвачел  ахкьалдарунал  гъун  ла-
зим я.

    КЬВЕД ЛАГЬАЙ СЕФЕРДА ХКАЖНАВА
БАГЪЛАР КУТУН ПАТАЛ ГУЗВАЙ СУБСИДИЙРИН КЬАДАР ГЗАФАРНАВА

М. ЖЕЛИЛ

  ЧИ ПАЛАСРИН ХУЬРЕР-СИНЕР-ЕРИЯР
Терг хьанвай кьван синер хуьрер районда,
За куь гьайиф гьикьван чIугван зи чанда.
Авач са югъ акъатзавай куьн рикIяй.
Куьн чи разу, къафун-къара тир якъин,
Югъ хуькведа ерийрихъ элкъведай чин,
ГьикI къаргъишда акъудайдаз куьн рекьяй.

Кетин дагъдин синеривай эгечIна,
Гъепцегь хуьруьн барзудикай хкечIна,
Лап къад хуьруьн мулкар авай паласа.
Делилралди рахада зун гьар хуьруьн,
Вишералди тIварарни кьаз инсанрин.
Идалай зав хъсан фикир гвач маса.

Гъепцегь, Филер, Азадогъли, Къугъванар,
Кучунарни, ГазардкIам ва Чахчар,
Магьарамдхуьр, Муьгъверганар, Хуьрелар,
Кркар, Хаки, Чепеларни, Билбилар,
Берекарни, Магьмутарни, Ярагъар,
Къансаварни, ЦIелегуьнар, Гьезерар…

Саки вири хкана за куь рикIел,
Акъвазизни жеда гьар садан никIел,
Улакьраваз, кIвачи-кIвачи къекъвена.
Гьар са хуьре юлдаш галаз-галачиз,
Рекье недай фу-ядни гваз ва гвачиз,
Заз чидай кьван хуьрерал зун элкъвена.

                    *     *     *

За винидихъ тIварар кьур кьван хуьрера,
Яшайишдин шартIар авай лап пара,
Мишекъатвал виликдай хьиз амачир,
Гьамга хьтин чар булахар ва гьава,
Гьуьндуьшкаяр, мал, лапагар бул ава,
Дуьз лагьайтIа, къулай рекьер авачир.

Куьчаруниз авур кьадар харжияр,
Рекьер патал авунайтIа дердияр,
Дегишвилер гзаф жедай хуьрера.
Меденият, Эдебият, михьи газ,
Михьи партал, «Жип» машинар вири- чаз,
Раб экъуьрна кузвайбурун хирера.

Бязибуруз хуш авачир куьч хьунин,
Инанмишвал авай регьятвал гунин,
КIвал югъуриз дакIанбурни авазвай.
Сад-вад касдин умудар квай къуллугърик,
ЭкечIдайбур кими тушир шулугърик,
Уяхбуруз абур вири аквазвай.

Куьчарунар кьиле фена лагьайвал,
Вини кьиляй къалурайвал, галайвал,
Разибурни, наразибур жедайд я.
Кьвед гайида, кьуд къачуна амалдив,
Кьуд гайида цIуд къачуна камалдив,
Неъ лагьайда чуькь тавуна недайд я.

                   *     *     *

Амма са кар фагьумдивди авунач,
Кьилевайдаз гьакI хъсан яз акунач,
Тун лазим тир физ дакIанбур чкадал.
Хийирдин кар элкъуьрна са гъурушдиз,
Зиян хьанач кьве пай хьайи къурушриз,
Кефинава гьар сад вичин акадал.

Синел хуьр хьун асайишдин са хел я,
Чара хьунар, ам чи кIвални чи мел я,
Чара жеда- пара жеда лугьузва.
Шегьердани гьар хизандиз са кIвал хьуй,
Чун дуьзенриз ва шегьерриз мукьвал хьуй,
Низ вуч артух аватIа, гьам вугузва.

Ша, къарагъна фин синериз, къекъвен чун,
Авай гьалдиз дуьз тамашна хуьквен чун,
Иесияр лезгияр я и чилин.
Маса сагьиб и чилихъ мад хьайид туш,
Ам садазни я гьакъидихъ гайид туш.
Ша, лезгияр, иесияр хьухь кIвалин.

Ярагъар пис чка тиртIа а синел
Юсуф ханди чка кьачир а пелел,
Шейх Магьамед Ярагъидин Ватанда.
ЦIелегуьнар шейх Желилан ери я,
Ам Муьшкуьрда машгьур инсан- вири я.
Адан гьуьрмет, чидайбуруз, лап кIанда.

АЛАЙ ЙИСУЗ К-1 МАХ-
дин кьве сеферда чемпион тир
Энди Сауэран винел гъалиб-
вал къачур ва «Легенда» тIвар
алаз кьиле фейи кукIунрин шо-
уда гъалиб хьайи чи  игит хва,
тайский боксдай WMC верси-
ядай профессионалрин арада
Европадин чемпион,  К-1 къай-
дайрай дуьньядин чемпион
Жабар Аскеров мад    гьуьн-
дуьрдиз хкаж хьана.

 Магьарамдхуьруьн эгь-
ли Жабар Аскеров аял
чIавалай дзюдодин секциядиз
физвай.  Жабаран кIуьд йис та-
мам хьайила абурун хизан
Дербент шегьердиз куьч хьа-
на.12 йис тамам хьайила ам
муай –тай школадиз гьахьна.
Яшар тамам хьайила ам  2005-
йисалай 2010-йисалди муай-
тайдин Ватан тир Таиланда
яшамиш хьана. Са кьадар вах-
тунда ам ОАЭ-рин гьукуматдин
тIварунихъай рингдал экъеч1-
завай. Гуьгъуьнлай ам Австра-
лиядани, Голландиядани яша-
миш хьана.Са йис я ам хайи
Ватандиз хтана,ина гьазурви-
лер къачуз Россиядин
тIварунихъай экъечIзава.

Ингье алай йисан 8 -
июлдиз Краснодар шегьерда
кьиле фейи Tech-KREP FC
PRIME SELECTION  3 турнир-
да  ММА-дин къайдайрай чи
кьегьал хци Жабара гъалиб-
вал къазанмишуналди вичин
агалкьун тикрарна..Вичин женг
гьужум авунилай башламишай
Жабара сад лагьай раунда

къуватдалди ягъай Роман Гун-
даренко нокаутдиз ракъурна.-
Мад сеферда  вичи къазанми-
шай лайихлувилер тестикьарна.

Тебрикар кьабулайдалай
гуьгъуьниз Жабар Аскерова ви-
чин  «Чемпион-Дербент» клуб-
диз, тренерар тир Али Ахмедо-
ваз ва Руслан Юсубоваз чух-
сагъул малумарна.

Алай йисан 4- октябрдиз
Краснодарда кьиле фидай Tech
– Кrep турнирда К-1 къайдай-
рай Жабар Аскеров рингдал
Марко Грохдихъ галаз экъеч1-
да.Чна умудзава чи ватанэгьли-
ди и женгинани вичин уьтквем-
вал,къастунин кIевивал къа-
лурда ва гъалибвилихъ ялда

   Ш А Д   Х А Б А Р

Ша лезгияр, ша багърияр,

Шарвилидин суварик,

Рикlер гегьенш туьнт дагъвияр,

Няметар кваз суфрайрик.

1-АВГУСТДИЗ къадим Ахцегьа 16-сеферда халкьдин игит-
вилин «Шарвили» эпосдин сувар шад гьалара кьиле тухуда. Рикlел
хкин «Шарвили» эпосдин сувар гьар йисуз июндин эхиримжи киш
юкъуз тухузвайди тир. Амма цlи июндин и югъ сивер хуьдай вах-
тунал гьалтуниз килигна 1-августдиз кьиле тухуда.

  ВНИМАНИЕ! - ЛЕТНИЙ ПОЖАРООПАСНЫЙ ПЕРИОД!
                                    Дорогие жители Магарамкентского района

С ПРИХОДОМ ЛЕТА обстановка с пожарами осложняется. Как правило, в этот период происходит
несанкционированное сжигание сухой травы и мусора, что может привести к возникновению лесных
пожаров и, как следствие, возгоранию хозяйственных построек и жилых домов граждан. По статистике,
причинами более 90% произошедших пожаров в весенне-летний пожароопасный период являются сжи-
гание сухой травы, сжигание мусора вблизи строений, брошенные не затушенные окурки, шалость де-
тей с огнем. Ведь в жаркую сухую погоду достаточно и искры, чтобы вспыхнул огонь, последствия кото-
рого могут быть самыми трагичными.

Отделение надзорной деятельности по Магарамкентскому району ГУ МЧС России по РД с наступ-
лением  летнего пожароопасного периода обращается к гражданам с просьбой быть предельно осто-
рожными и внимательными в летний пожароопасный период!

Чтобы не случилось беды необходимо знать и соблюдать элементарные правила пожарной безо-
пасности:

Своевременно очищайте территорию участка и прилегающую к нему территорию от горючих отхо-
дов, мусора, опавших листьев, травы. Помните – там, где отсутствует горючая среда, огня не будет!

Установите у каждого строения емкость с водой. Строения должны иметь приставные лестницы,
достигающие крыши, а на кровле лестницу, доходящую до конька крыши.

Устройте противопожарные полосы для предотвращения переброски огня при пожарах на здания
и сооружения. Оградите свое имущество от пожара очищенной от травы полосой земли.

Запрещается разведение костров, проведение пожароопасных работ, топка печей, работающих
на твердом топливе в весенне-летний период в условиях устойчивой сухой, жаркой и ветреной погоды.

Не оставляйте без присмотра во дворах баллоны с газом, а также ёмкости с легковоспламеняю-
щимися или горючими жидкостями.

Не оставляйте брошенными на улице бутылки, битые стекла, которые превращаясь на солнце в
линзу, концентрируют солнечные лучи до спонтанного возгорания находящейся под ней травы.

Содержите в исправном состоянии электрические сети и электробытовые, газовые приборы, печи
и соблюдайте меры предосторожности при их эксплуатации.

Не оставляйте без присмотра включенные в сеть электробытовые приборы, горящие газовые плитки,
и не поручайте наблюдение за ними малолетним детям. Строго пресекайте шалость детей с огнем.

Необходимо быстро реагировать на пожар, используя все доступные способы для тушения огня
средства (песок, вода, покрывала, одежда, огнетушители и т.д.).

Закройте двери и окна, так как потоки воздуха питают огонь.
Отключите газ, электричество.
Если потушить пламя невозможно, после спасения людей следует убрать баллоны с газом, авто-

мобили, все легковоспламеняющиеся материалы.
Открывая горящие помещения, надо быть максимально внимательным, так как новое поступле-

ние кислорода может усилить пламя.
Если есть дым, двигайтесь, пригнувшись, закрывая лицо, при необходимости закройте голову влаж-

ным полотенцем, обильно смочив водой одежду.
Если на человеке загорелась одежда, не позволяйте ему бежать. Повалите его на землю, закутай-

те в покрывало и обильно полейте. Ни в коем случае не раздевайте обожженного, если одежда уже
прогорела, накройте пострадавшие части тела чистой тканью и вызовите скорую помощь.

Если пожар не удалось предотвратить:
Вызов должен содержать четкую информацию о месте пожара, его причине и вероятной угрозе

для людей. Назовите свое имя, номер телефона для получения дальнейших уточнений.

                                                           ВАЖНАЯ ИНФОРМАЦИЯ:
      способы набора «Службы 01 МЧС России в Магарамкентском районе 55-15-14; или 112
     ПОЛЬЗОВАТЕЛЯМ:
     «Мегафон» и «МТС» - набирать номер 010,
     «Билайн» - набирать номер 001.

                                                                                                                                     РАДЖАБОВ И.С,
                                                                                Начальник ОНД по Магарамкентскому району.



 сес    18 - июль,  2015- йис.

7

Приговором  Магарам-
кентского районного суда от 01
июля 2015 года осуждены
гражданин Российской Феде-
рации Э. Тахмазов и граждан-
ка Азербайджанской Республи-
ки И. Багирова.

Они признаны виновны-
ми в совершении  преступле-
ний, предусмотренных п.п. «а»,
«в» ч. 3 ст. 229.1 (контрабанда
наркотических средств), п.п.
«а», «б» ч. 3 ст. 228.1 (сбыт
наркотических средств), ч.1 ст.
30 п. «г» ч. 4 ст. 228.1 УК РФ

В Магарамкентском районе осуждены лица, занимавшиеся контрабандой
                                             наркотических  средств

(приготовление к сбыту наркоти-
ческих средств).

В судебном заседании ус-
тановлено, что Тахмазов и Баги-
рова неоднократно перевозили
с территории Азербайджанской
Республики через таможенный
пост, расположенный в селе
Яраг-Казмаляр Магарамкентско-
го района, на территорию Рос-
сийской Федерации наркотичес-
кое средство опий в крупном раз-
мере. В последующем переве-
зенное наркотическое средство

они реализовывали в городе
Дербенте.

Согласившись с позицией
государственного обвинителя,
суд назначил Тахмазову наказа-
ние в виде 11 лет лишения сво-
боды в исправительной колонии
строгого режима,  а Багировой –
в виде 10 лет 6 месяцев лише-
ния свободы в исправительной
колонии общего режима.

                       АПАЕВ.М.Н,
    заместитель прокурора
района,  советник юстиции

П Р О К У Р А Т У Р А

Доводим до вашего сведения, что согласно постановлению Правительства Российской Федерации от
21.12.2012г. №1284 «Об оценки эффективности деятельности руководителей территориальных органов
федеральных органов испольнительной власти с учетом качества предоставления ими государственных
услуг» граждане, обратившиеся за получением государственных услуг, могут принять участие в сборе мне-
ний.

Предлагаем вам оставить  номер мобильного телефона, на который поступит звонок с «Федерального
телефонного центра сбора мнений граждан о качестве государственных услуг», для получения сведений о
качестве оказанных вам госуслуг работниками УФМС России по Республике Дагестан

   Уважаемые граждане Республики Дагестан!

Доводим до вашего сведения, что согласно ФЗ-221, главе 25.3 части второй НК РФ, статье 333.35 п.4,
оформляя заявку на получение государственных услуг оказываемых миграционной службой через интер-
нет - Портал Госуслуг, размер государственной пошлины будет применяться с учетом коэффициента 0,7
(снижен на 30%).

Уважаемые граждане Республики Дагестан!

 ДАГЪУСТАНДИН  11  агъ-
зурни  500-лай  виниз  аялри   га-
тун  сагъламвилин  кампания-
дин  вахтунда  1  сменада  ял
яна  хабур  гузва  республика-
дин  Роспотребнадзордин  уп-
равлениедин пресс-къуллугъди.
20I5- йисан  гатун  кампаниядин
сад  лагьай  девирдин  кьетIен
месэлайриз Роспотребнадзор-
дин  управлениеда I-  июлдиз
кьиле  тухвай  селекторный  со-
вещаниедал   килигна.2- июлдиз
республикадин  вири  лагерра
сагъламвилин  сад  лагьай сме-
на  тамамвилелди  куьтягь  хьа-
на.Дагъустан  Республикадин
сагъламвилиз  къуллугъзавай
чкайра  вири  санлай  11  агъ-

зурни  595,гьа  жергедай  соци-
альный  рекьяй  агъуз  дережа-
дин  категориядин  1  агъзурни
700  аялди  ял  яна.Сагъламар-
дай  идарайра ял  ягъай аялри-
кай,жаванрикай  2  агъзурни  2I5
касди  гьуьлуьн   къерехра авай
чкайра  ял  яна. Гьабурукай  яз
1 агъзурни  228  кас етим  ва
диде-бубадин  къаюмвиликай
хкатнавай  аялри.

Крым  Республикадин сагъ-
ламвал   мягькемарзавай чкай-
ра  70  аялдиз,   аялрин  между-
народный  центр  «Артекда»  30
аялдиз  сагъламвилин  рекьяй
къуллугъна.

Аялри  ял  ягъунин  кар
тешкилунал гуьзчивал  авунин

серенжемар  тухудайла,Роспот-
ребнадзордин   пешекарри  са
шумуд  сеферда  гьазур  хуьре-
кар,хъвадай  ва  эхъведай  чкай-
рин  ятар,  ял  язавай  чил  ва
къум  ахтармишна.Аялри  ва
жаванри ял  язавай  ва сагълам-
вал  мягькемарзавай  идарайра
контролдинни  гуьзчивилин  се-
ренжемар  тухудайла,  санато-
рийра  закондин  са  бязи  исте-
мишунар  чIурзавайди  малум
хьана.         Административный
ихтиярар  чIурунай  санлай  83
протокол  кхьена, абурукай 2I
серенжемар  кьабулун  патал
суддиз  рекье  тунва. Гьалар
Роспотребнадзордин  гуьзчиви-
лик  кума.

РОСПОТРЕБНАДЗОРДИ АХТАРМИШНА

ПЕРВЕНСТВО  РОССИИ. III-ДИВИЗИОН  ЮФО,СКФО

    «ЛЕКИ»                                           « УРАЛАН»
 МАГАРАМКЕНТ                                    ЭЛИСТА
29.07.20I5 г.
Начало: I7.00 часов

     «ЛЕКИ»                                 «СПАРТАК- НАЛЬЧИК»
МАГАРАМКЕНТ                                       НАЛЬЧИК
05.08.20I5 г.
Начало: I7.00 часов
Стоимость билета- I00 рублей.

Ф У Т Б О Л

Тагьирхуьруьнкъазмайрин
СОШ-дин 9-класс акьалтlарайдан
гьакъиндай 2012-йисуз Самедова
Раксана Бзибендовнадиз гайи 05
БВ-0093908 - нумрадин аттестат
квахьуниз килигна къуватда ама-
чирди яз гьисабин.

«Магьарамддхуьруьн рай-
он» муниципальный райондин ва
адан администрациядин работ-
никри, Райондин Собраниедин
депутатри яргъал йисара гьар
жуьре къуллугъар авур, алай вах-
тунда Оружбайрин хуьруьн адми-
нистрациядин кьил тир

Герейханов Нурмагьамед
вахтсуз кечмиш хьунихъ га-

лаз алакъалу яз, рагьметлудан хи-
зандиз ва мукьва-кьилийриз де-
риндай хажалат чlугуналди баш-
сагълугъвал гузва.

Магьарамдхуьруьн район»
муниципальный райондин ва
адан администрациядин работ-
никри, Райондин Собраниедин
депутатри яргъал йисара район-
дин телевидениеда кlвалахай,
алай вахтунда ОТВ «Шарвили»
каналдин директор

  Исламов Исмаил
яргъалди чlугур уьзуьрдихъ

кечмиш хьунихъ галаз алакъалу
яз, рагьметлудан хизандиз ва
мукьва-кьилийриз дериндай ха-
жалат чlугуналди башсагълугъ-
вал гузва.

«Самурдин сес» редакция-
дин ва ООО «Самур» типографи-
ядин коллективри

Герейханов Нурмагьамед
ва Исламов Исмаил

кечмиш хьунихъ галаз
алакъалу яз, абурун хизанриз ва
мукьва-кьилийриз дериндай ха-
жалат чlугуналди башсагълугъ-
вал гузва

ЦIИНИН гад гзаф чимиди
хьана. И чимивилериз килигна гад
алукьуникди вири жегьилар, диде-
бубаяр чпин аяларни галаз ял ягъ-
из, чуьхуьнагар ийиз гьуьлерал
физва. Абуру чпихъ галаз гъайи
аялрал гуьзчивал тухузвач. Жегь-
илар хьайитlа гьуьлуьн къерехдал
тlуьн-хъун ийиз ацукьзава, ахпа
пиян гьалда аваз  чуьхуьнагар ийиз
гьуьлуьз гьахьзава,  чуьхуьнагар
къадагъа авунвай чкайриз физва,
гьа ихьтин вахтундани бедбахтви-
лин дуьшуьшар арадал къвезва.

Гьа икl, алай йисан июндиз
къадагъа авунвай чкада дидедихъ
галаз чуьхуьнагар ийизвай 6 йисан
яшда авай аял лепеди тухузвай

вахтунда  мукьув гвай  ахцегьви,-
мединститутдин студент Якъуб
Гьажиев аял къутармишиз  адан
къаншардиз фена.Нетижада
кьведни батмиш хьана.Им сад ла-
гьай дуьшуьш туш.Са шумуд йи-
сан  вилик гьуьле батмиш жезвай
руш къутармишай Малик Агьма-
дов вичин сагъ чандивай хьана,
инвалид яз амукьна. Ихьтин бед-
бахтвилин дуьшуьшар  гатун вах-
тунда гзаф жезва. Тlалабзава
диде-бубайривай, жегьилривай
мукъаятвал хуьн, къадагъа авун-
вай чкайриз чуьхуьнагар ийиз фин
тавун.Мукъаятсузвили уьмуьрлух
рикIелай тефидай дуьшуьшрихъ
гъида.

 ХАТАЛУВИЛИЗ ФИКИР ТАГАЙЛА

 А.РИЗВАНОВ.


